KANSA – VEDIC ORIGIN OF STORY

Puraanic stories are traditionally supposed to contain the explanation of vedic mantras. But it generally becomes difficult to prove this belief by facts. Therefore, puraanic stories are erroneously  supposed to contain some historical facts. In this note, an attempt has been made to search the origin of the story of puraanic character Kansa in vedic texts. Rigveda does not contain the word Kansa directly, but it’s mantras contain a word kam, and veda authorities have interpreted it as a word without any actual meaning, just inserted to complete the chhanda or meter of the poem. But this simplification of facts is not true. Let us try to find out how the story of Kansa in puraanas can help us in understanding word kam of veda and then we will try to understand how a whole web has been fabricated in puraanas on the basis of the facts of somayaga etc.


The word kam is taken in the sense of joy or feel-good, a joy which becomes undescribable. This joy can be of immortal nature or of mortal nature. Kansa in Sanskrit language is a vessel for filling water. In somayaga, two types of waters are used – one which has to be fetched on the day of yagna and the other which is fetched a day before yagna. This later water is symbolic of slow progress, a progress which depends on future. On the other hand, the water which is fetched today, is symbolic of quick progress, or in other words, whatever has to be done, has to be done today. It can be said that one water is associated with progress of God and the other with nature. After fetching slow process water in kansa or pitcher, this is kept for some time at the place of a fire of a priest who is 8th in sequence and is considered immortal. The other 7 fires in the sequence are considered mortal. Only 8th is able to fight demons or sins, the other 7 not. This may be one explanation why Kansa of puraanic story was able to kill 6 earlier sons of Devaki. These 8 stages may be some stages of spiritual achievements out of which 7 can not resist the worldly temptations while the 8th can. What is special with this 8th fire which makes it immortal ? The name of this fire is emotion and adjective is flowing. This makes it immortal. Until some event is localized, it will be mortal, but when it starts to flow like rivers, it becomes immortal. The eternal law of chance in nature affects a flowing thing the least.


The wives of king Kansa are named as Asti and Prapti, or whatever one already has and what one clamours for. In conclusion, puraanic Kansa can be called the joy of a common man which can be superceded only by the birth of  Krishna.                         

कंस 
पौराणिक शीर्षकों के वैदिक संदर्भ
 कर्मकाण्ड में आता है कि जो महत् की प्राप्ति करना चाहता है, वह द्वादश दिन का व्रत लेकर उदुम्बर के कंस या चमस में सब ओषधियों के रस एकत्र करके पुरुष नक्षत्र में उस रस का दधि - मधु के साथ मन्थ बनाकर होम करे । आचार्य यजमान का अभिषेक करने के अनन्तर दक्षिणा पाने के बाद क्षत्रिय के हाथ में सुराकंस रखता है । क्षत्र शिल्पों हस्ति, अश्वतरी, अश्वरथ आदि के साथ कंस का आहरण करने से ब्रह्म को प्राप्त करता है । लगता है कि पुराणों में कंस का चरित्र चित्रण का उद्देश्य यह है कि मानव देह रूपी इस कंस को कैसे इतना शुद्ध किया जाए कि यह सब ओषधियों का, ऊपर से आने वाली शक्तियों का , सोम का रस धारण करने में समर्थ हो सके ।
टिप्पणी : कंस को समझने के लिए एक कुञ्जी हमें हरिवंश पुराण में कंस शब्द की परोक्ष निरुक्ति से प्राप्त होती है जहां कंस का पिता स्वयं को क:/प्रजापति मान कर अपने भावी पुत्र को कं कहता है । जैसा कि कम्बल शब्द की टिप्पणी में कहा गया है, ऋग्वेद में बहुत प्रकार के कं के उल्लेख आते हैं, जैसे भोजनाय कं, जीवनाय कं, श्रोमताय कं, दृशे कं, मदाय कं आदि । कं शब्द की गोपनीयता का अनुमान हम यास्क के निरुक्त १.३.९ से लगा सकते हैं जहां मन्त्र में कं शब्द को पाद पूरक के रूप में माना गया है, अर्थात् वह मन्त्र में छन्द के पाद के अक्षरों की संख्या पूरी करने मात्र के लिए है । कं का सामान्य अर्थ सुख और अन्न लिया जाता है, लेकिन शतपथ ब्राह्मण ९.१.२.२२ तथा २.५.२.११ से संकेत मिलता है कि जब हमारी इन्द्रियों से प्राप्त होने वाला कोई सुख हमें अभिभूत कर दे, हम उस सुख या आनन्द का वर्णन करने में अपने को असमर्थ पाने लगें तो वह कं की स्थिति होती है । वैदिक साहित्य में कंस की व्याख्या क्षत्र शिल्प के रूप में की गई है(गोपथ ब्राह्मण २.६७,  जैमिनीय ब्राह्मण १.२६३ आदि) । शिल्प का अर्थ भी वैदिक साहित्य में मर्त्य स्तर पर आनन्द की प्राप्ति से ही होता है । तैत्तिरीय ब्राह्मण ३.७.४.१० से ऐसा संकेत मिलता है कि कं अपरिमित में से परिमित सुख की स्थिति है जिसका उपयोग सुकृत के लिए किया जाना चाहिए । पुराणों का कंस मथुरा/मधुरा का राजा है, जितना भी मधुर रस है, उस पर उसका आधिपत्य है ।

कंस को और अधिक समझने के लिए सोमयागों में वसतीवरी ग्रहणम् के प्रकरण को समझना होगा । सोमयाग में यज्ञ/सुत्या से पहले दिन सायंकाल यजमान - पत्नी बहते हुए जल को कांस्य कलश में, जिसे वसतीवरी कहा जाता है, भरती है । इस जल को सायंकाल आतप व छाया की सन्धि में भरना होता है । यदि यह सन्धि उपलब्ध न हो सके तो जल के ऊपर हिरण्य, अङ्गार आदि रखकर ही काम चलाया जाता है । इस संदर्भ में शतपथ ब्राह्मण ३.९.२.६ का कथन है कि किरणें विश्वेदेवा हैं  और जो जल ग्रहण किया जाता है, वह जीवन का जल है । यदि यह जल प्राप्त हो गया तो भविष्य के  कल/श्व: सुत्या में होने वाला यज्ञ सुनिश्चित हो जाता है । एक दूसरा जल यज्ञ के दिन ही प्रातःकाल एकधना नामक कलश में ग्रहण किया जाता है । यह जल अद्य सुत्या के लिए है । यज्ञ में इन दोनों जलों को मिलाकर प्रयोग किया जाता है । यहां श्व: और अद्य को समझ लेना महत्त्वपूर्ण है । वैदिक साहित्य में धीरे - धीरे प्रगति करने वाले प्राण अङ्गिरस प्राण कहलाते हैं और इनका यज्ञ श्व: सुत्या द्वारा होता है । दूसरी ओर, तेजी से प्रगति करने वाले आदित्य प्राण हैं जिनका यज्ञ अद्य सुत्या द्वारा होता है । दूसरी भाषा में, ऐसा भी कहा जा सकता है कि प्रकृति का यज्ञ श्व: सुत्या द्वारा और पुरुष का यज्ञ अद्य सुत्या द्वारा होता है । श्व: सुत्या के लिए जो जीवन जल प्राप्त करना है, वह आतप और छाया की सन्धि में प्राप्त करना है । इस सन्धि को हमें भली प्रकार समझना होगा । प्राण और अपान की सन्धि लोक में कुम्भक कहलाती है । जब हमें किसी कारण से रोमाञ्च उत्पन्न होता है तो यह भी प्राण और अपान की सन्धि होने के फलस्वरूप ही है । यह सन्धि का आरम्भ है । इससे आगे प्रगति करने पर हमारे शरीर के जड अवस्था में पडे हुए जल प्रवाह का रूप धारण कर लेते हैं, शरीर के निचले भाग से सिर की ओर बढने लगते हैं । लोक में जो वीर्य को ऊर्ध्वगामी करने के उल्लेख आते हैं, वह भी इसी प्रक्रिया का परिणाम हो सकता है । पौराणिक कंस की कथा के संदर्भ में कंस जरासन्ध की २ पुत्रियों अस्ति और प्राप्ति को भार्याओं के रूप में प्राप्त करता है । डा. फतहसिंह के अनुसार यहां जरासन्ध मर्त्य स्तर की सन्धि काऋ अन्नमय, प्राणमय और मनोमय कोशों की विज्ञानमय कोश से सन्धि का प्रतीक है । इस सन्धि के फलस्वरूप उसको जो प्राप्ति होती है, उसका नाम अस्ति है । लेकिन यह अस्ति पर्याप्त नहीं है । जीव में कामना और अधिक आनन्द प्राप्त करने की रहती है जिसका नाम है प्राप्ति । कंस रूपी जीव इन्हीं २ पर आधारित रहता है । दूसरा दृष्टिकोण, श्री अरविन्द के शब्दों में क्षैतिज व ऊर्ध्वाधर विकास हो सकता है । जरासन्धि या मर्त्य स्तर की सन्धि को अमर्त्य स्तर की सन्धि में रूपान्तरित करना यज्ञ का लक्ष्य हो सकता है । यज्ञ में प्रतिप्रस्थाता नामक ऋत्विज वसतीवरी कलश को नदी से लाकर यज्ञ में विभिन्न स्थलों पर रखता है । शतपथ ब्राह्मण ३.९.२.१६ के अनुसार कलश को अन्त में आग्नीध्र नामक ऋत्विज की अग्नि के समीप रखा जाता है और कहा गया है कि ऐसा करने से कलश के जल में विश्वेदेवों का वास हो जाता है और यही वसतीवरी(वसतां - वर:) के नाम की निरुक्ति है । जैसा कि आग्नीध्र शब्द की टिप्पणी में कहा जा चुका है, आग्नीध्र नामक ऋत्विज का स्थान यज्ञ भूमि में अन्तर्वेदी और बहिर्वेदी की सन्धि पर होता है । उसकी प्रवृत्ति बहिर्मुखी भी होती है, अन्तर्मुखी भी । उसके लिए आन्तरिक विश्व भी यज्ञमय है, बाहरी विश्व भी यज्ञमय । आग्नीध्र की अग्नि परोक्ष रूप में दक्षिणाग्नि का रूप है, ऐसा विद्वानों का मानना है । दक्षिणाग्नि का राजा नल है । शतपथ ब्राह्मण ३.६.१.२७ के अनुसार आग्नीध्र की अग्नि ८ धिष्ण्य अग्नियों में अन्तिम होती है और यह अमर्त्य होती है । इससे पहले ६ धिष्ण्य अग्नियों का स्थान सदोमण्डप में होता, मैत्रावरुण, ब्राह्मणाच्छंसी, पोता, नेष्टा और अच्छावाक् की अग्नियों के रूप में होता है और यह मर्त्य होती हैं । मर्त्य कहने से तात्पर्य यह है कि वह असुरों से युद्ध करने में असमर्थ हैं, असुरों से लडने में वह मर जाती हैं । दूसरी ओर, आग्नीध्र की धिष्ण्य असुरों से सदा जीतती है और कर्मकाण्ड में जब भी आवश्यकता होती है, प्रायः आग्नीध्र ऋत्विज अपनी धिष्ण्य अग्नि से इन धिष्ण्यों को क्षणिक रूप में प्रज्वलित करता है । फिर यह बुझ जाती हैं । कहा गया है कि पहले यह अग्नियां सोम की रक्षा करने वाले गन्धर्व थे और सोम की रक्षा में असफल होने पर इन्हें धिष्ण्य अग्नियों में स्थापित होना पडा(शतपथ ब्राह्मण ३.६.२.१७) । कंस के संदर्भ में धिष्ण्य अग्नियों को समझना इसलिए महत्त्वपूर्ण है कि पुराणों में कंस द्वारा देवकी के ६ गर्भों को नष्ट करने के उल्लेख आते हैं । भागवत पुराण १०.८५ के अनुसार इन ६ गर्भों के पूर्व जन्मों में नाम क्रमशः स्मर, उद्गीथ, पतङ्ग, परिष्वङ्ग, क्षुद्रभृद् और घृणि थे । अन्य पुराणों के अनुसार इनके नाम सुषेण, कीर्तिमान्, उदासी, भद्रकृत्, भद्रविदेह आदि थे । प्रश्न यह उठता है कि क्या इन ६ गर्भों का तादात्म्य ६ मर्त्य धिष्ण्यों से स्थापित किया जा सकता है ? वर्तमान में इसका एक प्रयास मात्र किया जा सकता है । शुक्ल यजुर्वेद माध्यन्दिन संहिता ५.३१ तथा तैत्तिरीय संहिता १.३.३.३ में ६ धिष्ण्य अग्नियों के नाम इस प्रकार हैं : १वह्नि जो हव्यवाहन है, देवों को हवि का वहन करती है, २श्वात्र जो प्रचेता है, ३ तुथ जो विश्ववेदा है, ४ उशिक् जो कवि है, ५ अङ्घारि जो बम्भारि है , ६ अवस्यु जो दुवस्यु है । आर्षेय कल्प के ज्योvतिष्टोमे अग्निष्टोम प्रकरण में इन ६ को क्रमशः होता, मैत्रावरुण, ब्राह्मणाच्छंसी, पोता, नेष्टा व अच्छावाक् की धिष्ण्य अग्नियों से सम्बद्ध किया गया है । ७वी मार्जालीय धिष्ण्य का नाम शुन्ध्यु तथा ८वी अमर्त्य धिष्ण्य को विभु जो प्रवाहण है, कहा गया है । शतपथ ब्राह्मण ६.३.३.११ में ७ सोमक्रयणों के नाम क्रमशः स्वानः, भ्राज:, अङ्घारि, बम्भारि, हस्त, सुहस्त व कृशानु दिए गए हैं और कहा गया है कि यह धिष्ण्य नहीं, अपितु धिष्ण्य भाजना: हैं । डा. लक्ष्मीश्वर झा के अनुसार धिष्ण्य अग्नियां अन्तरिक्ष की अग्नियां हैं और इनकी उत्पत्ति घर्षण से होती है । लोक व्यवहार में जिसे घिसना कहते हैं, उसे वैदिक भाषा में धिषण कहते हैं । इसका तात्पर्य यह निकाला जा सकता है कि यह अग्नियां हमारे व्यक्तित्व के विभिन्न स्तरों पर हुए घर्षण से, जड और चेतन के घर्षण से, सन्धियों से उत्पन्न हुई हैं । धिष्ण्य भाजना: को सोमक्रयणाः, सोम खरीदने के द्रव्य कहने से  तात्पर्य यह हो सकता है कि जो सोम हमारे शूद्र व्यक्तित्व के पास जड, वृत्र अवस्था में पडा है, उसे इन सोमक्रयणाः द्वारा मुक्त कराया जा सकता है । यदि इन धिष्ण्य अग्नियों को किसी प्रकार भक्ति में उत्पन्न आन्तरिक स्थितियां, आनन्द माना जाए तो यह कहा जा सकता है कि इन्द्रियों से प्राप्त आनन्द इन धिष्ण्यों से प्राप्त आनन्द से अधिक प्रबल है, अतः कंस के हाथों उनकी मृत्यु हो जाती है । 
पौराणिक कंस के संदर्भ में, देवकी का ८वां पुत्र सबसे महत्त्वपूर्ण है जिसके द्वारा कंस का वध नियत है । विभु प्रवाहण नामक ८वी धिष्ण्य अग्नि में ऐसी कौन सी विशेषता हो सकती है जिसके कारण वह अमर्त्य है, यह अन्वेषणीय है । वैसे, डा. फतहसिंह के अनुसार वैदिक साहित्य में ऋभु, विभु और वाज, तीन शब्द हैं जिनमें ऋभु ज्ञान से, विभु भावना से और वाज कर्म से सम्बन्धित हैं । विभु प्रवाहण नाम से लगता है कि विभु या भावना का कर्म में प्राकट्य विभु प्रवाहण है । 

पुराणों में कंस द्वारा भय के कारण मोक्ष प्राप्ति के संदर्भ में, महाभारत आदि में गङ्गा व शन्तनु के ८वें पुत्र के रूप में भीष्म का वर्णन मिलता है । इससे पहले ७ पुत्र मर्त्य लोक में जन्म लेते ही देवलोक को प्राप्त हो गए थे, केवल ८वें वसु का अवतार भीष्म(भी - शम्) ही इस लोक में रहा । भीष्म मृत्यु के भय से मुक्त था क्योंकि उसे स्वच्छन्द मृत्यु का वरदान था और उसने दक्षिणायन की अपेक्षा उत्तरायण में मृत्यु का वरण किया । आग्नीध्र ऋत्विज की प्रकृति की व्याख्या ८वें वसु के रूप में कैसे की जा सकती है, यह भी अन्वेषणीय है(स्कन्द पुराण १.२.१३ में वसुगण शिव के कांस्य लिङ्ग की उपासना करते हैं) । 

पौराणिक राजा कंस द्वारा कृष्ण को मारने के लिए विभिन्न असुरों के प्रेषण की कथाओं के संदर्भ में, कंस द्वारा भेजे गए असुर शम्बरादि असुरों की सभा के सदस्य हैं जो कंस के मित्र बन गए हैं । अथर्ववेद १४.२.६९ में सम्भल में मल त्याग के पश्चात् कम्बल में दुरित के त्याग का उल्लेख आता है । लेकिन कंस की कथा में पहले कृष्ण कंस का वध करते हैं, फिर कृष्ण - पुत्र प्रद्युम्न शम्बरासुर का वध करता है । शतपथ ब्राह्मण १३.८.१.१० में भी पहले कंवति और फिर शंवति करने का निर्देश है । यह क्रम विपर्यास क्यों है, यह अन्वेषणीय है । 

महाभारत आदि में कंस द्वारा मृत्यु - पश्चात् विश्वेदेवों का लोक प्राप्त करने के उल्लेख आते हैं । इस संदर्भ में वैदिक विश्वेदेवों की प्रकृति को समझना उपयोगी होगा । वैदिक साहित्य में वसुओं, रुद्रों, आदित्यों व मरुतों के समूह को विश्वेदेवा कहा जाता है । ऐसा कहा जा सकता है कि जब अमर्त्य देव मर्त्य स्तर पर अवतरण करते हैं तो वह विश्वेदेवा बन जाते हैं । अग्नि ८ वसुओं के रूप में, सोम ११ रुद्रों के रूप में, आदित्य १२ आदित्यों के रूप में तथा इन्द्र ४९ मरुतों के रूप में अवतरित होते हैं । दूसरी ओर, पुराणों के वर्णन से प्रतीत होता है कि पितरों की सर्वोच्च स्थिति विश्वेदेवा हैं । अतः यह कहा जा सकता है कि मर्त्य और अमर्त्य स्तर की सन्धि विश्वेदेवा हैं । 

कंस के संदर्भ में ' पुराणों में वैदिक संदर्भ ' पुस्तक में कंस का विश्लेषण पठनीय है ।
